
				Chesta paggena è stata leggiuta du' vote e mo è fernuta. 



Ah! Me credevo d’essere cchiù forte, 

e me credevo ’e tene cchiù speranza... 

Ma t’aggio ’a di’ ca peggio assai d’ ’a Morte 

so’ sta mancanza e chesta luntananza! 

Me sento ncapo ’a tarla d’ ’a pazzia, 

ca tu vulenno, nun t’ ’a sunnarrai! 

E me dà nu turmiento e n’ agunia 

ca dura sempe e nun fernesce mai! 

Me pare ca nun sguigliano cchiù sciure, 

ca tutt’ ’e ggente tribbulate vanno; 

ca dint’ ’o core mio tutt’ ’e delure 

de tutt’ ’o munno appantanate stanno... 

Nchiudenno l’uocchie, embè, te veco, è overo, 

ma tu, cchiù nun ce stai vicina a me! 

Te tengo tuttaquanta int’ ’o penziero, 

ma... chi me stregne ’a mano comm’a te? 

Chi me dà forza? Chi me dà curaggio? 

Chi me dà vita, mo’ che manche tu? 

A tutte, ’o sole po’ menà nu raggio, 

ma ’o raggio ’e l’uocchie tuoi nun vene cchiù!

  				Urtemo cagnamiento 'o 28 set 2019, a 'e 22:28
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

